
提    要

《唐國史補》三卷，唐尚書左司郎中李肇撰，書中皆載開元至長慶間事，分為上中下三卷。

上卷、中卷各一百三條，下卷一百二條，每條以五字標作題目。李肇於自序中謂：「言報應、敘

鬼神、徴夢卜、近帷箔，則去之，紀事實、探物理、辨疑惑、示勸戒、采風俗、助談笑，則

書之。」今讀其本，雖仍不免有曲筆、怪異荒誕之說，然排比貫串，洪纎悉具，楩柟杞梓，萃

於鄧林，披沙簡金，時有可采，可以羽翼經史，禆益治道，故終不能以其一眚而掩其大德，不

以一二瑕疵累其全帙也。

本文為《唐國史補》作校箋，以明崇禎毛晉所刻汲古閣《津逮秘書》本為底本，校以文淵

閣四庫本，清嘉慶張海鵬所刻《學津討源》本，並參考其他如《說郛》、《太平廣記》、《唐語林》

等類書，逐條逐字對其進行校對與箋注。論文分緒論、正文兩部分。緒論則又分為三，其一，

作者生平；其二，版本考略；其三则略論其書於學界之影響。正文内容為校箋，其校之部分，

對其書中魯魚亥豕、舛訛脫漏之處予以訂正修補；其箋注部分則對其書各條节所及關鍵人

名、地名、事件、服飾、器物、典章制度等，或據史乘典籍，或據出土文物，或據古墓壁

畫，或據論文文獻，予以解釋箋注，以述其本事，考其掌故，辨其源流。

